
Shri Lakshmistotram Indrarachitam

ಶ್ರೀಲಕ್ಷ್ಮೀಸ್ತೋತ್ರಂ ಇಂದ್ರರಚಿತಂ

ಶ್ರೀಸಂಪದಾಲಕ್ಷ್ಮೀಸ್ತೋತ್ರಂ
(ಬ್ರಹ್ಮವೈವರ್ತ್ತೇ ಇಂದ್ರಪ್ರೋಕ್ತಂ ದೇವೀಭಾಗವತೇ ಚ ಪುರಂದರಪ್ರೋಕ್ತಂ)
ಶ್ರೀಗಣೇಶಾಯ ನಮಃ .
ಧ್ಯಾನಂ -

ಸಹಸ್ರದಲಪದ್ಮಸ್ಥಕರ್ಣಿಕಾವಾಸಿನೀಂ ಪರಾಂ .

ಶರತ್ಪಾರ್ವಣಕೋಟೀಂದುಪ್ರಭಾಮುಷ್ಟಿಕರಾಂ ಪರಾಂ .. 1..

ಸ್ವತೇಜಸಾ ಪ್ರಜ್ವಲಂತೀಂ ಸುಖದೃಶ್ಯಾಂ ಮನೋಹರಾಂ .

ಪ್ರತಪ್ತಕಾಂಚನನಿಭಶೋಭಾಂ ಮೂರ್ತಿಮತೀಂ ಸತೀಂ .. 2..

ರತ್ನಭೂಷಣಭೂಷಾಢ್ಯಾಂ ಶೋಭಿತಾಂ ಪೀತವಾಸಸಾ .

ಈಷದ್ಧಾಸ್ಯಪ್ರಸನ್ನಾಸ್ಯಾಂ ಶಶ್ವತ್ಸುಸ್ಥಿರಯೌವನಾಂ .

ಸರ್ವಸಂಪತ್ಪ್ರದಾತ್ರೀಂ ಚ ಮಹಾಲಕ್ಷ್ಮೀಂ ಭಜೇ ಶುಭಾಂ .. 3..

ಇಂದ್ರ ಉವಾಚ -

ಓಂ ನಮಃ ಕಮಲವಾಸಿನ್ಯೈ ನಾರಾಯಣ್ಯೈ ನಮೋ ನಮಃ .
ಕೃಷ್ಣಪ್ರಿಯಾಯೈ ಸಾರಾಯೈ ಪದ್ಮಾಯೈ ಚ ನಮೋ ನಮಃ .. 1..
ಪದ್ಮಪತ್ರೇಕ್ಷಣಾಯೈ ಚ ಪದ್ಮಾಸ್ಯಾಯೈ ನಮೋ ನಮಃ .
ಪದ್ಮಾಸನಾಯೈ ಪದ್ಮಿನ್ಯೈ ವೈಷ್ಣವ್ಯೈ ಚ ನಮೋ ನಮಃ .. 2..
ಸರ್ವಸಂಪತ್ಸ್ವರೂಪಾಯೈ ಸರ್ವದಾತ್ರ್ಯೈ ನಮೋ ನಮಃ .
ಸುಖದಾಯೈಮೋಕ್ಷದಾಯೈ ಸಿದ್ಧಿದಾಯೈ ನಮೋ ನಮಃ .. 3..
ಹರಿಭಕ್ತಿಪ್ರದಾತ್ರ್ಯೈ ಚ ಹರ್ಷದಾತ್ರ್ಯೈ ನಮೋ ನಮಃ .
ಕೃಷ್ಣವಕ್ಷಃಸ್ಥಿತಾಯೈ ಚ ಕೃಷ್ಣೇಶಾಯೈ ನಮೋ ನಮಃ .. 4..
ಕೃಷ್ಣಶೋಭಾಸ್ವರೂಪಾಯೈ ರತ್ನಪದ್ಮೇ ಚ ಶೋಭನೇ .

ಸಂಪತ್ಯಧಿಷ್ಠಾತೃದೇವ್ಯೈ ಮಹಾದೇವ್ಯೈ ನಮೋ ನಮಃ .. 5..
ಶನ್ಯಾಧಿಷ್ಠಾದೇವ್ಯೈ ಚ ಶಸ್ಯಾಯೈ ಚ ನಮೋ ನಮಃ .
ನಮೋ ಬುದ್ಧಿಸ್ವರೂಪಾಯೈ ಬುದ್ಧಿದಾಯೈ ನಮೋ ನಮಃ .. 6..
ವೈಕುಂಠೇ ಯಾ ಮಹಾಲಕ್ಷ್ಮೀರ್ಲಕ್ಷ್ಮೀಃ ಕ್ಷೀರೋದಸಾಗರೇ .

ಸ್ವರ್ಗಲಕ್ಷ್ಮೀರಿಂದ್ರಗೇಹೇ ರಾಜಲಕ್ಷ್ಮೀರ್ನಪಾಲಯೇ .. 7..

ಗೃಹಲಕ್ಷ್ಮೀಶ್ಚ ಗೃಹಿಣಾಂ ಗೇಹೇ ಚ ಗೃಹದೇವತಾ .

ಸುರಭಿ ಸಾ ಗವಾಂ ಮಾತಾ ದಕ್ಷಿಣಾಯಜ್ಞಕಾಮನೀ .. 8..

ಅದಿತಿರ್ದೇವಮಾತಾ ತ್ವಂ ಕಮಲಾ ಕಮಲಾಲಯೇ .

ಸ್ವಾಹಾ ತ್ವಂ ಚ ಹವಿರ್ದಾನೇ ಕವ್ಯದಾನೇ ಸ್ವಧಾ ಸ್ಮೃತಾ .. 9..

ತ್ವಂ ಹಿ ವಿಷ್ಣುಸ್ವರೂಪಾ ಚ ಸರ್ವಾಧಾರಾ ವಸುಂಧರಾ .

ಶುದ್ಧಸತ್ವಸ್ವರೂಪಾ ತ್ವಂ ನಾರಾಯಣಪರಾಯಾಣಾ .. 10..

ಕ್ರೋಧಹಿಂಸಾವರ್ಜಿತಾ ಚ ವರದಾ ಚ ಶುಭಾನನಾ .

ಪರಮಾರ್ಥಪ್ರದಾ ತ್ವಂ ಚ ಹರಿದಾಸ್ಯಪ್ರದಾ ಪರಾ .. 11..

ಯಯಾ ವಿನಾ ಜಗತ್ ಸರ್ವೇ ಭಸ್ಮೀಭೂತಮಸಾರಕಂ .

ಜೀವನ್ಮೃತಂ ಚ ವಿಶ್ವಂ ಚ ಶವತುಲ್ಯಂ ಯಯಾ ವಿನಾ .. 12..

ಸರ್ವೇಷಾಂ ಚ ಪರಾ ತ್ವಂ ಹಿ ಸರ್ವಬಾಂಧವರೂಪಿಣೀ .

ಯಯಾ ವಿನಾ ನ ಸಂಭಾಪ್ಯೋ ಬಾಧ್ವವೈರ್ಬಾಂಧವಃ ಸದಾ .. 13..

ತ್ವಯಾ ಹೀನೋ ಬಂಧುಹೀನಸ್ವತ್ವಯಾಯುಕ್ತಃ ಸಬಾಂಧವಃ .
ಧರ್ಮಾರ್ಥಕಾಮಮೋಕ್ಷಾಣಾಂ ತ್ವಂ ಚ ಕಾರಣರೂಪಿಣೀ .. 14..

ಯಥಾ ಮಾತಾ ಸ್ತನಾಂಧಾನಾಂ ಶಿಶೂನಾಂ ಶೈಶವೇ ಸದಾ .

ತಥಾ ತ್ವಂ ಸರ್ವದಾ ಮಾತಾ ಸರ್ವೇಷಾಂ ಸರ್ವರೂಪತಾಃ .. 15..
ಮಾತೃಹೀನ ಸ್ನನಾಂಧಸ್ತು ಸ ಚೇಜ್ಜೀವತಿ ದೈವತಃ .
ತ್ವಯಾ ಹೀನೋ ಜನಃಕೋಽಪಿ ನ ಜೀವತ್ಯೇವ ನಿಶ್ಚಿತಂ .. 16..

ಸುಪ್ರಸನ್ನಸ್ವರೂಪಾ ತ್ವಂ ಮಾಂ ಪ್ರಸನ್ನಾ ಭವಾಂಬಿಕೇ .

ವೈರಿಗ್ರಸ್ತಂ ಚ ವಿಷಯಂ ದೇಹಿ ಮಹ್ಮಂ ಸನಾತನಿ .. 17..

ವಯಂಯಾವತ್ ತ್ವಯಾ ಹೀನಾ ಬಂಧುಹೀನಶ್ಚ ಭಿಕ್ಷುಕಾಃ .
ಸರ್ವಸಂಪದ್ವಿಹೀನಾಶ್ಚ ತಾವದೇವ ಹರಿಪ್ರಿಯೇ .. 18..

ರಾಜ್ಯಂ ದೇಹಿ ಶ್ರಿಯಂ ದೇಹಿ ಬಲಂ ದೇಹಿ ಸುರೇಶ್ವರಿ .

ಕೀರ್ತಿ ದೇಹಿ ಧನಂ ದೇಹಿಯಶೋ ಮಹ್ಮಂ ಚ ದೇಹಿ ವೈ .. 19..
ಕಾಮಂ ದೇಹಿ ಮತಿಂ ದೇಹಿ ಭೋಗಾನ ದೇಹಿ ಹರಿಪ್ರಿಯೇ .

ಜ್ಞಾನಂ ದೇಹಿ ಚ ಧರ್ಮೇ ಚ ಸರ್ವಸೌಭಾಗ್ಯಮೀಪ್ಸಿತಂ .. 20..

ಪ್ರಭಾವಾಂ ಚ ಪ್ರತಾಪಂ ಚ ಸರ್ವಾಧಿಕಾರಮೇವ ಚ .

ಜಯಂ ಪರಾಕ್ರಮಂಯುದ್ಧೇ ಪರಮೈಶ್ವರ್ಯಮೈವ ಚ .. 21..

ಇತ್ಯುಕ್ತ್ವಾ ಚ ಮಹೇಂದ್ರಶ್ಚ ಸರ್ವೈಃ ಸುರಗಣೈಃ ಸಹ .

ಪ್ರಣಮಾಮ ಸಾಶ್ರುನೇತ್ರೋ ಮೂರ್ಧ್ನಾ ಚೈವ ಪುನಃ ಪುನಃ .. 22..
ಬ್ರಹ್ಮಾ ಚ ಶಂಕರಶ್ಚೈವ ಶೇಷೋ ಧರ್ಮಶ್ಚ ಕೇಶವಃ .

